
Þorri byrjar

24

Seljubrauðbretti
Selja er óvenju langlíf og stórvaxin samanborið við flestar aðrar víðitegundir 
sem vaxa á Íslandi og því eru af henni ágætar viðarnytjar. Viðurinn er fremur 
mjúkur og auðveldur í vinnslu á meðan hann er blautur en harðnar vel 
þegar hann þornar. Hann er einkum nothæfur innandyra. 

Smiður: Ólafur G. E. Sæmundsen

vika 7

Einiskeið  
Mikil hefð er fyrir að tálga ýmis konar muni úr eini. Viðurinn er nokkuð 
harður og þéttur en helsta einkenni hans er hinn þægilegi ilmur sem 
af honum leggur. Þess vegna eru einikubbar hafðir í kommóðuskúffum 
og kistur eru smíðaðar úr eini til að geyma í rúmföt. Íslenskur einir er 
yfirleitt svo smávaxinn að ekki eru af honum miklar viðarnytjar, en þó 
má finna einstaka einirunna með svo gilda stofna að hægt er að tálga 
úr þeim nytjahluti.
 
Smiður: Ólafur Oddsson

Birkiskál
Birki er uppáhalds smíðaviður rennismiða víða um heim. Viðurinn er yfirleitt 
þéttur án þess að vera þungur og auðvelt er að slípa hann svo hann taki 
fallegan gljáa. Flest íslenskt birki er smávaxið og kræklótt en form þess hentar 
hins vegar vel til nota í ferskum viðarnytjum og tálgun í ausur, fugla o.fl. 

Smiður: Úlfar Sveinbjörnsson

Lerkiklukka
Lerkiviður er harður og þéttur samanborið við annan barrvið, s.s. furu eða greni. 
Kjarnviðurinn er dökkrauður eða brúnn og gefur hlutum smíðuðum úr lerki mikið 
líf. Kjarnviðurinn er einnig fúavarinn frá náttúrunnar hendi og hentar því vel til alls 
konar nytja utanhúss, t.d. sem klæðningar húsa, í palla og göngubrýr. Framleiðsla á 
smíðaviði úr lerki á Íslandi nemur nú nokkrum rúmmetrum árlega og eykst stöðugt. 

Smiður: Guðmundur Heimisson

Bolli úr aski
Viður asks er þéttur, þungur og harður. Hann getur verið erfiður í vinnslu en 
hlutir úr honum endast vel og lengi. Askur vex sæmilega í lágsveitum sunnanlands 
og hefur þroskað fræ í Fljótshlíð undanfarin ár. Hann er framtíðartré fyrir Ísland. 

Smiður: Ólafur G. E. Sæmundsen  

Víkingur úr ösp
Viður alaskaaspar er léttur og mjúkur en harðnar vel þegar hann þornar, er 
sterkur og hefur mikið sveigjuþol. Kjarnviðurinn getur verið fallega brúnleitur. 
Hann hentar ágætlega í smíði á léttum húsgögnum, handverki og sem efni í 
klæðningu innanndyra sem utan. Viðurinn er sérlega góður til nota í skólastarfi 
þar sem létt er að vinna hann bæði ferskan og þurran. Hann er þó mjög fljótur 
að fúna ef hann er í snertingu við mold. 

Smiður: Guðjón Ragnarsson

Flauta úr illi
Illir er þekktastur sem skrautrunni og yfirleitt ekki nýttur til smíða. 
Mergurinn í illisprotum er mjúkur og auðvelt að fjarlægja hann og 
búa síðan til flautu. Ýmislegt annað er hægt að tálga úr sprotum 
illis og annarra trjáa og runna. Ímyndaraflið er allt sem þarf. 

Smiður: Ólafur Oddsson

Reyniegg í reyniskál
Reyniviður er hið íslenska eðallauftré. Viðurinn er þungur, harður og afar höggþolinn. 
Hægt að smíða úr honum nánast hvað sem er. Reyniviður er einkum þekktur sem 
skrauttré í görðum og fyrir rauðu berin sem þrestirnir háma í sig á haustin. Nú er 
ræktun hans til viðarframleiðslu hafin hérlendis. Í framtíðinni verður hér væntanlega 
verðmæt auðlind fólgin í reyniviði og úrvinnsluiðnaður til að nýta hana. 

Smiður: Karl Helgason (egg) og Úlfar Sveinbjörnsson (skál)

Birkistaup 
Viður birkis sem fellt er að vetri verður gulur en viður úr sumarfelldu birki 
er hvítur og mjög eftirsóttur til smíða. Úr birkisafa er mögulegt að brugga 
vín og úr viðnum er hægt að renna staup til að drekka það úr. Á nokkrum 
stöðum, s.s. í Hallormsstaðaskógi og Fnjóskadal nær birki nægilegri stærð 
svo af verði nokkrar smíðanytjar. 

Smiður: Eik listiðja, Miðhúsum

Ostahnífur með þinskafti
Viður þins er meðal mýkstu og léttustu barrviða. Mest er hann nýttur 
til pappírsframleiðslu, enda hvítur og þarfnast því lítillar bleikingar. 
Á Íslandi er fjallaþinur helst notaður sem jólatré og upplagt er að 
tálga nytjahluti úr stofninum þegar jólin eru liðin. 

Smiður: Ólafur Oddsson

Grenisveppur
Greniviður er mjög góður til almennra nota. Það má byggja, smíða, klæða, kurla, 
renna og tálga úr honum að villd. Hann má nota bæði innan og utandyra. Greni-
viður er léttur en um leið mjög sterkur. Sitkagreni er meðal þeirra trjátegunda sem 
hvað mest eru ræktaðar á Íslandi. Það vex vel, verður stórvaxið og er sú tegund 
sem er líklegust til að standa undir timburiðnaði hérlendis. 

Smiður: Kristján Heiðberg 

Sunnudagur  Mánudagur Þriðjudagur Miðvikudagur Fimmtudagur Föstudagur Laugardagur

desember

Birkilampi
Þessi birkilampi er dæmi um sniðuga útfærslu á viðarsmíðum, 
þar sem oftast er ekki hægt að fá langar, beinar fjalir. Trén þurfa 
ekki alltaf að vera stór svo úr þeim megi vinna mikil verðmæti. 

Smiður: Úlfar Sveinbjörnsson

Skógrækt ríkisins

Miðvangi 2-4

700 Egilsstaðir

sími 471 2100

skogur@skogur.is

Skógrækt ríkisins

Hallormsstað

701 Egilsstaðir

sími 471 1774

hallormsstadur@skogur.is

Skógrækt ríkisins

Suðurlandi

Austurvegi 3

800 Selfoss

sími 480 1821

thorbergur@skogur.is

Skógrækt ríkisins

Vesturlandi

Pósthólf 104

310 Borgarnes

sími 435 0047

birgir@skogur.is

Skógrækt ríkisins

Norðurlandi

Vöglum

601 Akureyri

sími 462 5175

vaglir@skogur.is

Rannsóknarstöð

Skógræktar ríkisins

Mógilsá

Kjalarnesi

116 Reykjavík

sími 515 4500

adalsteinn@skogur.is

www.skogur.is

 




